
ПРЕДГОВОР 

Рецензираната скрипта Специјално градинарство е наменета за 
студентите на Земјоделскиот факултет при Универзитетот „Гоце Делчев“ - Штип и 
истата е концептирана според постоечкиот наставен план и програма за предметот 
Специјално градинарство. Рецензираната скрипта е наменета и за студенти од други 
научни области и образовни институции кои слушаат одредени содржини од прв, втор 
и трет циклус студии од областа на градинарството, како и за сите останати 
производни, научни и стручни лица од областа на биотехничките науки. 

Класификацијата на градинарските култури во рецензираната скрипта 
Специјално градинарство е направена според органите за исхрана, што значи дека во 
поединечните групи на зеленчук се застапени различни видови зеленчук од повеќе 
ботанички фамилии, со детални податоци за биолошките, морфолошките и 
производните карактеристики на градинарските видови кои имаат значење за 
исхраната на човекот.  

Материјалот е концепиран во осум поглавја и тоа: 1. Класификација на 
градинарските култури; 2. Коренести градинарски култури;3. Луковичести култури; 4. 
Клубенести култури; 5. Лиснат зеленчук; 6. Плодови зеленчуци; 7. Фамилија Poaceae и 
8. Повеќегодишни видови на зеленчук. 

Настојувавме материјалот да го презентираме на лесно разбирлив и 
едноставен стил, соодветен за студентите за кои рецензираната скрипта е наменета. 
Веруваме и се надеваме дека овој материјал ќе биде многу корисен и за поширок круг 
на корисници. Секако дека сме свесни за сите можни недостатоци и пропусти кои се 
случуваат при пишување на ваков материјал, затоа сите забелешки од корисниците ќе 
ги сфатиме како добронамерни, а во следните изданија ќе настојуваме да ги 
прифатиме и да ги вклучиме во материјалот.  

 Авторите искажуваат голема и искрена благодарност на рецензентите проф.   
д-р Лилјана Колева Гудева и проф. д-р Наталија Маркова Руждиќ, за важните дискусии 
и сугестии при изготвувањето на рецензираната скрипта. Со задоволство искажуваме 
благодарност кон лекторката по македонски јазик Бисерка Токовска-Стевчевска со која 
континуирано се консултиравме за правилното изразување на стручните поими и 
изрази. Авторите искажуваат посебна благодарност до вонр. проф. Милан Ѓеорѓиевски 
за поставување на основите на предметот Специјално градинарство во рамките на 
студиската програма Градинарство на Земјоделскиот факултет при Универзитет “Гоце 
Делчев“ – Штип и користење на материјали и литература наследни од него како 
основа за оваа рецензирана скрипта.  

Авторите ќе бидат најблагодарани ако студентите, научната и стручната јавност 
го прифати овој материјал и го користи за усвојување на нови знаења. Се надеваме 
дека рецензираната скрипта ќе предизвика голем интерес кај студентите, 
земјоделците и сите други лиица кои се занимаваат со производството на храна, и 
дека со него ќе дадаме скромен придонес за развој на градинарството во нашата 
земја, па и пошироко. 
 
 
Штип, февруари 2021       Од авторите  

